მინისტრის სფიჩი
მოგესალმებით!
მივესალმები ჩვენს პატივცემულ საზოგადოებას, ჩვენს საერთაშორისო პარტნიორებს, - ყველას მადლობას მოგახსენებთ მობრძანებისა და  საქართველოს  ასეთი მხარდაჭერისათვის.
28 ივლისს, ჰეპატიტის მსოფლიო დღის აღსანიშნავად მთელი მსოფლიო ერთიანდება საერთო მიზნით - ამაღლდეს ცნობიერება ვირუსული ჰეპატიტების რეალური ტვირთის შესახებ. და  დღეს ჩვენც სწორედ ამ თარიღის აღსანიშნავად შევიკრიბეთ! შევიკრიბეთ იმისთვის, რომ კიდევ ერთხელ შევახსენოთ ჩვენს საზოგადოებას  ამ დაავადების სიმძიმის შესახებ და ასევე გავაცნოთ უპრეცედენტო C ჰეპატიტის ელიმინაციის პროგრამის წარმატებული განხორციელების შესახებ!
სახელმწიფოსთვის მოსახლეობის ჯანმრთელობაზე ზრუნვა უმთავრესი პრიორიტეტია. ჩვენ ვისწრაფვით ადამიანის ჯანმრთელობის მდგომარეობის გაუმჯობესებისკენ!
აქედან გამომდინარე, უაღრესად მნიშვნელოვანია ჯანდაცვის პროგრამების წარმატებული განხორციელება, რომელიც ჩვენმა ხელისუფლებამ დაიწყო და დღემდე გრძელდება!
ჩვენ ხელმისაწვდომი გავხადეთ ისეთი სამედიცინო მომსახურებები, რომელთა მიღებაც წარსულში ფინანსური ბარიერების გამო მოსახლეობის უმრავლესობისთვის შეუძლებელი იყო!
[bookmark: _GoBack]C ჰეპატიტი  მსოფლიო  საზოგადოებისთვის კვლავაც მნიშვნელოვან გამოწვევად რჩება და ითხოვს, სამოქალაქო საზოგადოების აქტიურ ჩართულობას ამ დაავადებასთან ბრძოლაში. 
ალბათ, ვერავინ წარმოიადგენდა, რომ საქართველოში C ჰეპატიტის მკურნალობა მსოფლიოში საუკეთესო პრეპარატით მოხდებოდა, მოხდებოდა უფასოდ და უნივერსალურად ყველა პაციენტისთვის ხელმისაწვდომად!
მე მინდა, დღეს თქვენთან ერთად მოკლედ შევაფასო საქართველოს C ჰეპატიტის ელიმინაციის პროგრამის  განხორციელების შედეგები.
ამ პროგრამამ შეცვალა ათიათასობით ადამიანის ცხოვრება, შეუნარჩუნა სიცოცხლე!
უპრეცედენტო C ჰეპატიტის ელიმინაციის პროგრამით უკვე  54 000-მდე საქართველოს მოქალაქე /ან პაციენტი განიკურნა, ხოლო პროგრამაში ჩართულია 58 000-ზე მეტი ადამიანი.
ჩვენი მიზანი არის საკმაოდ ამბიციური! - 2020 წელს საქართველო უნდა გახდეს C ჰეპატიტისგან თავისუფალი ქვეყანა  და ჩვენს გამოცდილებას მსოფლიოს წამყვანი ქვეყნები გაიზიარებენ.
ამ მიზნის მისაღწევად სწორედ ახლა, განსაკუთრებით მნიშვნელოვანია, ჩვენი მოქალაქეების მაღალი საზოგადოებრივი აქტივობა C ჰეპატიტის დაავადებასთან ბრძოლაში. მოვუწოდებ ყველას, გამოიყენონ ეს შესაძლებლობა პირადად მათთვის, მათი ოჯახის წევრებისა და ახლობლებისთვის სრულიად უფასოდ მიიღონ მაღალეფექტიანი C ჰეპატიტი  სამკურნალო მედიკამენტი და განიკურნონ!
დარწმუნებული ვარ, რომ ჩვენ ამ მიზანს მივაღწევთ!
ეს არის საქართველოსა და აშშ-ს წარმატებული თანამშრომლობის შედეგი. ნამდვილად საამაყოა ის ნდობა, რომელიც ამ პროექტის განხორციელებით ამერიკის შეერთებული შტატებმა გამოგვიცხადა.  მინდა მადობა გადავუხადო ჩვენს ამერიკელ პარტნიორებს, დიდია მათი წვლილი ამ საქმესი, ასევე მადლობა მინდა გადავუხადო ქართველ ექიმებს, თითოეულ იმ ადამიანს, რომელიც ამ პროგრამის წარმატებული განხორციელების [როცესში არის ჩართული!
მინდა ხაზგასმით აღვნიშნო, რომ ჩვენ, ჯანდაცვის სამინისტრო დაავადებათა კონტროლის ცენტრთან ერთად ვიწყებთ ახალ საინფორმაციო კამპანიას სახელწოდებით შენC! 
ერთად „ვიპოვოთ ათასობით ინფიცირებული“
#ჩაიტარეთ სკრინინგი
#გაიგეთ სტატუსი და 
#ჩაერთეთ მკურნალობაში

#შენCჩაერთე #შენCდაამარცხე #STOPC #განიკურნე


 


